
Baguhin ang iyong
Buhay kaakibat
ang mga
Karapatang Pantao

Isang Pansariling Aklat-Adbokasiya

Ang aklat na ito ay para sa mga taong may
mga kapansanan na nais na magkaroon
nang mas mabuting pamumuhay. Alamin
kung paano magsalita upang maganap ang
pagbabago. Alamin kung paano gamitin ang
kapangyarihan ng mga karapatang pantao.

Maging isang tagapag-taguyod sa sarili.
Ang mga tagapag-taguyod sa sarili ay
nagsasalita para sa kanilang sarili. Ang mga
tagapag-taguyod sa sarili ay gumagawa ng
aksyon upang maangkin ang kanilang mga
karapatang pantao.

Kasama sa aklat na ito ang mga
paliwanag, ehersisyo, at mga
mapagkukunan na nagtuturo sa iyo kung:

* Ano ang Convention on the Rights
of Persons with Disabilities (CRPD)

* Ano ang mga karapatang pantao

* Ano ang maaaring gawin ng
mga karapatang pantao

* Ano ang adbokasiya

+ Paano gumawa ng aksiyon upang
matulungan ang iyong sarili at
ibang mga taong may kapansanan

Matutong gumawa upang maganap ang
pagbabago at magkaroon ng mas
mabuting pamumuhay.



Kabanata 1: Ang iyong mga karapatang pantao

Mga Tinig

Ang CRPD “ay mag-aalok ng
isang paraan upang matiyak na
itong mga may kapansanan ay
magtatamasa ng parehong
mga karapatang pantao
katulad ng iba.”

-Dating UN Secretary
General, Kofi Annan

Ano ang CRPD?

Ang United Nations ay lumikha ng bagong batas noong
2006. Nakasaad dito na ang mga taong may kapansanan
ay may parehong karapatang pantao tulad ng iba.

Ang batas na ito ay pinangalanan na Convention on
the Rights of Persons with Disabilities o CRPD. Ang
kombensyon ay isang espesyal na uri ng batas. Ito ay
isang kasunduan sa pagitan ng mga bansa.

Kung nilagdaan ng iyong bansa ang CRPD, dapat
itong kumilos upang maging pantay-pantay ang

pagtrato sa inyo. Ang mga pamahalaan ay dapat:

* pag-ibayuhin ang mga batas at gumawa
ng mga bagong batas.

* ipatupad ang mga batas.

» proteksiyonan ang mga karapatang pantao
ng mga taong may kapansanan.

+ turuan ang publiko tungkol sa iyong
mga karapatan.

* isangkot ang mga taong may kapansanan
sa paggawa ng desisyon.

+ sabihin sa United Nations kung ano
ang ginagawa nila para sa mga taong
may kapansanan.

Ang mga bansang nagpapatibay sa CRPD ay
nangangako na gagawin ang mga pagbabagong ito.

CONVENTION
ON THE RIGHTS
OF PERSONS
WITH DISABILITIES

Ikaw ay may mga karapatang pantao!

Ano ang mga karapatang pantao?

Ang mga karapatang pantao ay ang kailangan ng mga
tao upang mabuhay nang may dignidad at matamasa ang
kalayaan. Lahat ng tao ay may mga karapatang pantao.
Kabilang ang lahat ng mga taong may kapansanan.

Ang mga tao ay may karapatang pantao sapagkat sila ay
mga tao. Walang sinuman ang may pagkatao na higit pa o
mas mababa kaysa iba. Kaya walang sinuman ang may mas
mahigit o mas mababa na karapatang pantao kaysa iba.

Mga Tinig Ang mga karapatang pantao ay pantay na
nalalapat sa lahat ng mga tao, kabilang ang mga:
“Saan nga ba nagsisimula ang P g m9 g ang mg

mga kara_v,z_)_atang pantao? SE." » babae at lalaking may kapansanan.

mga maliliit ,’,73 lugar, malapit « taong may iba’t-ibang uri ng kapansanan,
sa tahanan. kabilang ang mga kapansanang intelektwal,
-Eleonor Roosevelt pisikal, psycho-social, at sensorial.

* batang may kapansanan.

Ang mga tao ay may mga karapatang pantao kahit ano pa
man ang kanilang lahi, relihiyon o nasyonalidad.
lkaw ay may mga karapatang pantao!

Ang mga taong may kapansanan ay may

karapatang pantao na:

+ pakitunguhan bilang kapantay.

* pumili kung saan titira.

* mag-aral at pumili kung saang paaralan sila mag-aaral.
* magtrabaho at pumili kung anong trabaho

ang gagawin.
* mag-asawa at magkaroon ng mga anak.
* bumoto

Pati na rin ang marami pang ibang mga karapatang pantao
(pumunta sa pahina 22 para sa isang listahan).

Ano ang magagawa ng mga karapatang pantao?

Ang mga karapatang pantao ay makapangyarihan.
Ang mga karapatang pantao ay:

* tumutulong sa atin upang igalang ang ating sarili at
ang ating mga kakayanan.

» tumutulong upang baguhin ang ating mga buhay
at komunidad para sa mas ikabubuti.

* pinapayagan tayong igiit na “Ito ang ating
karapatang pantao!”

* nagpapahintulot sa atin upang sabihin na ito ay isang
pang-aabuso sa karapatang pantao” kapag ang mga
taong may kapansanan ay tinatrato nang masama.

Dahil ang mga tao ay likas na may karapatang pantao, walang
makaka-agaw sa iyong mga karapatang pantao. Kahit pigilan
ka ng iyong pamahalaan, pamayanan o pamilya na tamasahin
ang iyong mga karapatang pantao, meron ka pa rin nito.

Ngayon marami sa mga taong may kapansanan ang hindi
natatamasa ang kanilang mga karapatang pantao.
Halimbawa, hindi sila tinatrato ng patas. Hindi sila makapili
kung paano sila mabubuhay at hindi sila makakuha ng
trabaho.

Nagbabago na ito dahil mayroon na tayong CRPD. Isinasaad
sa batas na ito na mayroon tayong mga karapatang pantao.
Ngayon kailangang angkinin ng mga taong may kapansanan
ang kanilang mga karapatang pantao upang matamasa nila
ang mga ito.

Maaari tayong magsalita. Maaari nating sabihing “Ito ay ating
mga karapatang pantao!” Maaari tayong magtulungan upang
mapabuti ang ating buhay. Maaari nating angkinin ang ating
mga karapatang pantao!

Dagdagan ang iyong nalalaman tungkol sa
iyong mga karapatang pantao:

http://www.hpod.org/publications/human-rights-training

‘ + Gamitin ang “We Have Human Rights” na makukuha sa:

Mga Tinig

“Ang isang karapatan ay
hindi kung ano ang
ibinibigay sa iyo ng kung
sinuman. Ito ay kung ano
ang hindi makukuha sa
iyo ninuman.”

-Ramsey Clark



http://www.hpod.org/publications/human-rights-training

Ano ang adbokasiya?

Kailangan nating baguhin ang mga lipunan. Ang

adbokasiya ay nagbibigay daan upang gawin ito:

+ Ang mga tagapagtaguyod ay mga
taong kumikilos upang gumawa ng
positibong pagbabago sa lipunan.

* Kung nagsasalita ka para sa iyong sarili, ikaw
ay isang tagapagtaguyod sa sarili.

* Ang mga tagapagtaguyod sa sarili, ang kanilang

Mga Tinig pamilya, mga kaibigan at mga taga-suporta ay
kailangang magtulungan upang mabago ang
“Kung talagang gusto mo ang et Ilpunan.. . . -
isang bagay, at talagang - Ang adbokasiya ay maaaring para sa iyong sarili,
nagsisikap sa trabaho, at isang grupo ng mga taong may kapansanan, o sa
marunong samantalahin ang buong komunidad ng mga taong may
mga oportunidad, at hindi kapansanan.
sumusuko, makakahanap ka  Ang mga tagapagtaguyod ay maaaring kumilos
ng paraan.” para sa pagbabago ng kanilang buhay,
kanilang pamilya, mga komunidad, mga bansa
-Jane Goodall 0 pang-internasyonal.

* Ang mga tagapagtaguyod ay maaaring
kumilos para sa iba’t ibang mga karapatan.

Gamitin ang kapangyarihan ng mga karapatang pantao
at ng CRPD upang mapainam ang iyong buhay. Maging
tagapagtaguyod para sa mga taong may kapansanan
sa iyong komunidad at sa ibang lugar.

Maging tagapagtaguyod ng mga karapatang pantao!

Ikaw ay karapat-dapat sa pagpupunyagi. Kaya mo ito!

Susunod, alamin kung paano ka maaaring maging

tagapagtaguyod upang:

» himukin ang iyong bansa na sumali sa CRPD.
* baguhin ang iyong buhay.

* baguhin ang iyong komunidad.

* baguhin ang iyong bansa.

Himukin ang iyong bansa na sumali sa CRPD

Ang mga bansa ay sumali sa CRPD sa pamamagitan ng
paglagda at pagtibay sa batas. Nilagdaan ng mga bansa ang
CRPD upang ipakita na sumasang-ayon sila sa batas. Ang
mga bansang nagpapatibay sa CRPD ay nangangako na
gumawa ng mga pagbabago upang ang mga taong may
kapansanan ay tratuhin nang patas. Alamin kung ang iyong
bansa ay lumagda at nag-patibay sa CRPD. Pumunta sa
www.un.org/disabilities.

* Pinagtibay ba ng iyong bansa ang CRPD? Kung hindi,
hikayatin ang iyong gobyerno na mapatibay ito.
Gumawa ng mga poster na nagpapakita kung bakit
kailangang mangako ang iyong pamahalaan na
protektahan ang iyong mga karapatang pantao.
Sumulat sa iyong gobyerno. Hilingin sa kanila na
pagtibayin ang CRPD.

+ Gamitin ang media tulad ng radyo, telebisyon at internet
upang turuan ang publiko tungkol sa CRPD. Kumuha ng
isang reporter upang sumulat tungkol sa CRPD.

+ Gumawa ng isang kanta o palabas gamit ang papet.
Sabihin kung bakit dapat mangako ang iyong
pamahalaan na protektahan ang iyong mga karapatang
pantao. Halimbawa, sabihin na “Nais naming
tamasahin ang karapatan sa edukasyon.”

* Sumali sa Ratify Now www.ratifynow.org

Katotohanan

Walumpu'’t dalawang (82)
mga bansa ang lumagda
sa CRPD sa unang araw

na ito ay binuksan para
lagdaan. lto ang
pinakamataas na bilang
ng mga lagda sa isang
United Nations Convention
sa araw ng pagbubukas.

-www.un.org/disabilities

T} UN Co (lmo 2 Rights of
ple with I) abil U\CF PD

*cﬁag

Tl i/

http://www.un.org/disabilities
http://www.ratifynow.org/
http://www.un.org/disabilities

Baguhin ang iyong buhay

Mga Tinig

“Opisyal na ako ay may
kapansanan, ngunit tunay
akong pinagana dahil sa
kakulangan ng aking mga
paa. Ang aking natatanging
mga hamon ay nagbukas ng
mga natatanging
pagkakataon upang maabot
ang napakaraming
nangangailangan”

- Nick Vujicik

r

Turuan ang iyong sarili at ang ivong pamilya.

Alamin ang tungkol sa iyong mga karapatang
pantao (pumunta sa pahina 22 para matulungan).
Gumawa ng poster para sa iyong tahanan na
nagpapakita sa iyong mga karapatang pantao.
Turuan ang iyong pamilya at mga kaibigan tungkol
sa iyong mga karapatang pantao. Hikayatin silang
maging tagapagtaguyod.

Kumilos upang maganap ang pagbabag

Ang lahat ng mga taong may kapansanan ay may
karapatang magpasya tungkol sa kanilang buhay

at magkaroon ng mga desisyon na ginagalang ng
iba. Makipag-usap sa iyong pamilya tungkol sa

mga mahalagang desisyon na kailangan mong
gawin katulad ng kung saan mag-aaral at kung
saan maninirahan o magtatrabaho.

Magsalita para sa iyong sarili kung hindi
makatarungan ang pagtrato sa iyo ng isang
tagapagbigay serbisyo (tulad ng isang doctor o taga-
bangko).

Makilahok sa mga aktibidad sa komunidad. Sumali
sa isang isport. Pumunta sa silid-aklatan.
Magkaroon ng isang kasintahan, kung nais mo.
Mayroon kang pantay na karapatang magpakasal at
magkaroon ng mga anak.

Magtrabaho, o magboluntaryo upang matulungan
ang iba.

Halimbawa

Si Loretta ay mayroong trabaho. Gusto niyang
magbukas ng account sa bangko. Sinabi ng
tagapamahala ng bangko kay Loretta na hindi niya
kayang mamahala ng pera. Sinabi ni Loretta sa

tagapamahala ng bangko na mayroon siyang karapatan
sa serbisyong ito. Ngayon mayroon na siyang account
sa bangko at namamahala ng sarili niyang pera.

Baguhin ang iyong komunidad

Turuan ang iyong komunidad

Turuan ang ibang mga taong may kapansanan tungkol sa

kanilang mga karapatang pantao. Hikayatin silang maging mga

tagapagtaguyod ng sarili.

Gumawa ng sining para sa sentro ng iyong komunidad na
nagpapakita ng iyong mga karapatang pantao. Gumawa

ng isang kanta tungkol sa iyong mga karapatan (Pumunta

sa pahina 11).

Magsalita sa mga paaralan. Sabihin sa mga mag-aaral ang
tungkol sa mga karapatang pantao ng mga taong may
kapansanan. Pag-usapan kung ano ang maging kagaya ng isang
taong may kapansanan sa iyong komunidad ngayon. Sabihin
kung ano ang inaasahan mong mangyari sa hinaharap.
Makipag-usap sa mga taong nakakasalamuha mo araw-araw.
Halimbawa, ang mga tindero, guro, doctor at iba pang mga
tagapagbigay serbisyo. Sabihin sa kanila ang tungkol sa
CRPD.

Kumilos upang maganap ang pagbabago.

Turuan ang mga tagapagbigay serbisyo tulad ng mga doktor na
makipagtulungan nang maigi sa mga taong may kapansanan.
Magsagawa ng pagpupulong sa mga pinuno ng komunidad.
Sabihin sa kanila na “Mayroon kaming karapatang pantao
na...”Hilingin sa kanila na protektahan ang mga karapatang
pantao ng mga taong may kapansanan.

Bumuo ng isang pagpupulong kasama ang mga employer.
Hilingin sa mga employer na nagpapatrabaho ng mga
manggagawang may kapansanan na talakayin kung bakit
ito isang mahusay na desisyon sa negosyo.

Pumili ng isang karapatang pantao na kailangan mong
protektahan. Kopyahin kung ano ang sinasabi ng CRPD
tungkol sa karapatang ito. Ipadala ito sa iyong local na
pamahalaan kasama ang isang liham na humihiling ng isang
batas na magpoprotekta sa karapatang iyong napili.
(Pumunta sa pahina 22 para sa listahan ng iyong mga
karapatang pantao. Basahin ang CRPD na_makikita sa
www.un.org/disabilities).

Bumuo ng isang organisasyon para sa may kapansanan.

Nahihirapan ka
bang tandaan kung
ano ang sasabihin
o isusulat? Gamitin
ang aklat na ito (o
isa pa mula sa
pahina 23).

Larawang kuha mula sa
pagbisita sa isang
Deafblind matapos ang
Gabay Disability
Sensitivity Awareness
Orientation for Focal Key
Persons sa Maasin City
noong January 2020. Ito
ay pinangunahan ng City
Social Welfare
Development Officer
kasama ang Baranggay
Health Worker para sa
pag - isyu ng sertipikong
medikal nang sa ganon ay
ma - isyuhan ng PWD ID
Card at maging kabilang
sa mga benepisyaryo ng
Social Pension ng
Persons Disability Affairs
Office (PDAO)

Maasin City.


http://www.un.org/disabilities

Baguhin ang iyong bansa

Larawang kuha mula sa
Philippine Sports
Commission Para-Olympics
2019 for Persons with
Disabilities kung saan ang
isang may orthopedic
disability ay nagwagi bilang
Gold medalist sa Javelin
Throw at Bronze medalist sa
Discuss Throw. Gayundin
ang isang may kapansanan
sa pandinig na nanalo sa
Persons with Disabilities
Sportsfest and Cultural
Show 2019 Drawing
Contest. Ang mga ito'y ilang
aktibidad upang maipakita
ang kakayahan ng mga
taong may kapansanan sa

larangan ng sining at isports.

Turuan ang iyong bansa.

Turuan ang publiko tungkol sa CRPD. Gamitin ang media.
Halimbawa, hilingin sa isang istasyon ng radyo na
magkaroon ng isang programa tungkol sa CRPD.
Magsulat ng tala sa isang blog.

Kumilos upang maganap ang pagbabago.

Makisali sa mga pagpapasya na ginagawa ng iyong
gobyerno tungkol sa mga batas at serbisyo na nakaka-
apekto sa mga taong may kapansanan sa iyong bansa.
Ikaw ang mas nakakaalam ng iyong buhay kaysa iba.
Maraming mga gobyerno ang gumagawa ng mga
pambansang plano sa pagkilos ukol sa kapansanan.
Sinasaad nito kung anong aksyon ang pinaplanong gawin
ng iyong gobyerno para sa mga taong may kapansanan.
Alamin kung gagawin ito ng iyong gobyerno. Alamin kung
ang iyong pambansang organisasyon ng mga taong may
kapansanan ay kasali dito. Makilahok!

Hilingin sa iyong gobyerno na magpasa ng batas na
nagpoprotekta sa iyong mga karapatang pantao, at na
mabigyan ka ng mga kinakailangang pagkakataon upang
magtagumpay. Himukin ang mga tao, kabilang ang mga
abogado na lumagda sa isang sulat na humihingi ng
batas para sa mga taong may kapansanan.

Gamitin ang iyong mga batas. Halimbawa, turuan ang
mga guro at mga employer tungkol sa sinasabi ng batas.
Bumoto sa halalan.

Lumahok sa mga paligsahan sa isport upang maipakita
ang kayang makamit ng mga taong may kapansanan.
Ang mga internasyonal na organisasyon tulad ng World
Bank ay nakikipagtulungan sa mga gobyerno upang
makakuha sila ng pondo para sa mga proyekto na
nagpapaunlad sa buhay ng mga mamamayan. Ang mga
proyektong ito ay nagpapatayo ng mga ospital, paaralan at
kalsada o maaaring nagbibigay ng pagsasanay sa mga tao.
Alamin ang mga uri ng proyekto na nangyayari sa iyong
bansa. ltaguyod na magkaroon ng benepisyo ang mga
taong may kapansanan mula sa mga proyektong ito.

Mga aktibidad sa adbokasiya

Ang mga aktibidad sa adbokasiya na ito ay makatutulong sa
iyo upang maganap ang pagbabago.

Aktibidad 1

Layunin: Ipahayag ang inyong mga sarili na:

» turuan ang iyong komunidad tungkol sa iyong
karapatang pantao.

« mag-organisa ng mga taong may kapansanan upang umaksyon.

© Bumuo ng mga maliliit na grupo.

@ Pumili ng isang mensahe tulad ng “Kami ay may mga
karapatang pantao” o “Kami ay may karapatan sa edukasyon”.

© Gumawa ng isang kanta, sayaw, palabas gamit ang papet,
komedya o tanghalan. Piliin kung alin ang nagbibigay saya
sa mga tao sa iyong komunidad.

(4 Magsanay sa iyong pagtatanghal.
Magsalitan sa pagtatanghal.

Sabihin kung paano mo magagamit ang mga pagtatanghal
na ito para:

* turuan ang iyong komunidad.

* turuan ang mga taong may kapansanan.

* mag-organisa ng mga taong may kapansanan.
Halimbawa, magtanghal para sa isang klase ng mag-aaral o
sa iyong mga kapitbahay.

Aktibidad 2

Layunin: Turuan ang mga tao kung paano ka pakikitunguhan.

@ Gumawa ng isang listahan kung ano ang pakikitungo na nais
mong ibigay sa iyo ng mga tagapagbigay serbisyo tulad ng mga
dokto o0 ng mga nangangalakal.

ellista kung anong mga pagtrato ang ayaw mo.

elmbitahin ang mga tagapagbigay serbisyo tulad ng mga doktor
o tagapamahala ng negosyo na makipagkita sayo.

GSabihin sa kanila kung paano mo nais na tratuhin. lbahagi
ang iyong mga listahan sa kanila.

O sabihin sa kanila ang tungkol sa iyong mga karapatang pantao.

Larawang kuha mula sa
Distribusyon ng Assistive

Devices sa Southern Leyte

na pinangunahan ng City
Social Welfare
Development Office kung
saan labing limang (15)
taong may kapansanan
(PWDs) ang nabigyan ng
libreng wheelchair,
crutches o saklay, elbow, at
cane o tungkod. Ito ay isa
sa mga inisyatibong
maaaring gawin sa inyong
komunidad

Mga aktibidad sa adbokasiya

Larawang kuha mula sa
mga Trainings at Seminars
para sa mga taong may
kapansanan.

Mga Tinig

“Ang kapansanan ay
isang bagay na
persepsyon. Kung kaya
mong gumawa ng isang
bagay na mainam,
kailangan ka ng
sinuman.”

- Martina Navratilova

Aktibidad 3

Layunin: Sabihin sa iyong pamilya kung paano mo nais mamuhay.

Gawain: Makipagpulong sa iyong pamilya.

€) Makipag-usap sa iyong pamilya tungkol sa iyong mga pangarap

para sa hinaharap tulad ng:
» kung saan mo nais mag-aral.
* kung saan mo nais manirahan.
* kung ano ang nais mong trabaho.
* kung paano mo nais makipagkaibigan.
* kung anong sining o isport ang gusto mong subukan.

@) Makipag-usap sa iyong pamilya tungkol sa kung ano ang humahadiang sa

iyo upang makamit ang iyong mga pangarap tulad ng:
* hindi mainam na mga ideya ng iyong komunidad tungkol sa
mga taong may kapansanan.
* hindi mainam na mga batas.
* hindi sapat na mga mapagkukunan tulad ng impormasyon
tungkol sa pinakamahusay na paraan kung paano matuto.

€ Pag-isipan kung paano sila makakatulong upang makamtan mo ang

iyong mga pangarap. Ano ang maaari mong gawin para matulungan
mo ang ibang mga taong may kapansanan na makamit ang
kanilang mga pangarap sa hinaharap?

Aktibidad 4

Layunin: Tulungan ang mga taong may kapansanan
makahanap ng trabaho.

2. Maghanap ng employer na nagbibigay ng trabaho sa mga

3. Ipa-paliwanag sa kanilang grupo kung bakit isang magandang

. Mag-imbita ng isang grupo ng mga employer sa isang
pagpupulong.

taong may kapansanan.

ideya ang pagkuha sa manggagawang may kapansanan.

Aktibidad 5

Layunin: Ipatigil ang pagtawag sa mga taong may kapansanan
gamit ang mga pangalan na nangungutya.

. Tinatawag ka ba ng mga tao sa iyong komunidad gamit ang
mga pangalan na hindi mo gusto?

2. Gumawa ng isang listahan ng mga salita para sa kapansanan na

gusto at ayaw mo.

3. Anyayahan ang mga tao mula sa media na makipagkita sa iyo.

Ipaliwanag sa kanila ang mga salitang ito.



Kabanata 2: ltaguyod ang iyong mga karapatang pantao

Ulat sa pag-uniad

Ang pangangalap ng impormasyon upang makatulong sa
paglutas ng mga problemang may ugnay sa karapatang pantao
ay tintawag na pagsubaybay. Ang impormasyon ay kinukolekta
upang ipakita kung paano tinatrato ng mga bansa ang mga taong
may kapansanan at upang ilantad ang mga pang-aabuso sa mga
karapatang pantao. Ang mga pang-aabuso sa karapatang pantao
ay nagaganap kapag hindi natatamasa ng mga tao ang kanilang
mga karapatang pantao. Halimbawa, ang hindi pagpayag na
pumasaok sa paaralan ay isang pang-aabuso sa karapatang
pantao.

* lulat ang anumang mga pang-aabuso sa mga karapatang
pantao na iyong naranasan. Sabihin sa iyong National
Human Rights Institution (hanapin ang mga ito sa
http://www.hpod.org/networking/nhri) o sarisang non-
government organization.

» lulat ang mga pang-aabuso sa mga karapatang pantao
sa iyong komunidad kabilang ang mga:

ang-aabuso na naranasan ng mga indibidwal na may
apansanan.

atakaran ng gobyerno na nakakasakit sa mga taong may
apansanan.

masasaman? ideya sa media (mga pahayagan, radyo,

telebisyon, atbp.) tungkol sa mga taong may kapansanan.

* Makisali sa isang “shadow report”. Ipinapakita ng mga ulat na
ito kung paano tinutupag o hindi ng gobyerno ang mga pangako
nito sa ilalim ng CRPD. Isang grupo mula sa United Nations na
tinatawag na Committee on the Rights of Persons with
Disabilities ang babasa at kikilos ayon sa mga ulat na ito.

Ang Disability Rights Promotion International (DRPI) ay
sumusubaybay sa mga karapatang pantao ng mga taong may
kapansanan. Tinitipon nila ang mga impormasyon tugkol sa mga
karapatang pantao ng mga taong may kapansanan sa buong
mundo.

Upang malaman ang tungkol sa Gawain ng DRPI pumunta sa:
http://www.yorku.ca/drpi/index.html

Larawang kuha mula sa
mga pagpupulong o
Quarterly Meetings ng
mga opisyal ng Federation
of Persons with Disabilities
bilang kinatawan at boses
ng mga taong may
kapansanan kung saan
napag-uusapan ang mga
adbokasiya sa
pagrerehistro ng mga
taong may kapansanan sa
bawat baranggay sa
Maasin City at sa
pagkakaroon ng sarili at
hiwalay na opisina para sa
Persons Disability Affairs
Office (PDAO). lto ay ilan
sa mga aksyong maaaring
isulong sa komunidad.


http://www.hpod.org/networking/nhri
http://www.yorku.ca/drpi/index.html

Kabanata 3: Pagsasagawa ng Aksyon

Sampung hakbang sa adbokasiya

Mga Tinig

“Kung walang pakikibaka,
walang pag-unlad.”

-Frederick Douglass

Gusto mo ba o ng iyong grupo na maging mga
tagapagtaguyod ng mga karapatang pantao ngunit
hindi sigurado kung ano ang susunod na gagawin?

Ang mga sumusunod na hakbang ay

maaaring makatulong sa iyo:

1.) Maghanap ng isang problema na nangangailangan
ng solusyon.

2.) Tukuyin ang karapatang pantao na iyong tatrabahuin.

3.) Magdesisyon kung anong aksyon ang gagawin.

4.) Tipunin ang mga mapagkukunan.

5.) Mag-organisa.

6.) Gumawa ng isang plano sa pag-aksyon.

7.) Magsanay.

8.) Kumilos!

9.) Pag-isipan ang nangyari at kung ano ang susunod na
gagawin.

10.) Mag-follow up.

Ang mga hakbang na ito ay higit na naipaliwanag sa ibaba.
Mayroon ding mga ehersisyo na maaaring makatulong sa iyo.

1) Maghanap ng isang problema na

nangangdailangan ng solusyon.

Ano ang mga pinakamalaking problema na mayroon ka at iba
pang mga taong may kapansanan?

Ehersisyo 1:
Layunin: Maghanap ng isang problemang kailangang lutasin.
Gawain:

» Sabihin o isulat ang mga problema na hinaharap mo
0 ng iyong komunidad.

* Ano sa tingin mo ang pinaka-importanteng mga
problema na kinakailangang lutasin? Maglagay ng
mga marka sa tabi ng mga iyon.

» Isipin: “Anong problema ang pinaka-importante para sa
iyo?

» Magdesisyon kung anong problema ang
iyong tatrabahuin.

Sampung hakbang sa adbokasiya

2) Tukuyin ang karapatang pantao

na iyong tatrabahuin.

Ehersisyo 2:

Layunin: Alamin kung anong karapatang pantao ang hindi
natatamasa.

Gawain:

Sabihin o isulat kung anong karapatang pantao ang
konektado sa iyong problema (magbigay suporta kung
kailangan). Pumunta sa pahina 22 para sa isang listahan ng
mga karapatang pantao at piliin ang karapatang pantao na
pinaka-may kaugnayan sa iyong problema.

Hanapin ang karapatang pantao na napili sa Ehersisyo 2 sa
UN Enable Easy Read Guide. (Pumunta sa
www.officefordisability.gov.ukfdocs/international-agreement-
rights-disabled-people.pdf upang hanapin ang teksto.)
Basahin ito nang malakas.

Opsyonal na Trabaho bilang isang Grupo

Hanapin ang karapatang pantao na napili sa Ehersisyo 2 sa
CRPD. Basahin nang malakas ang ilang mga salita. ltanong
kung ano ang kahulugan nito. Magsalitan.

(Pumunta sa www.un.org/disabilities upang hanapin ang
teksto.)

Katotohanan

Mas kaunti ang mga taong
may kapansanan na may
trabaho kaysa sa kanilang
mga kasamahang walang
kapansanan.

Virtualahan, isang online
platform sa Davao na
nagbibigay ng kasanayan at
trabaho para sa mga taong
may medikal, mental, at
psychosocial na kapansanan.
Larawang kurtesiya ng
VIRTUALAHAN


http://www.officefordisability.gov.ukfdocs/international-agreement-rights-disabled-people.pdf
http://www.officefordisability.gov.ukfdocs/international-agreement-rights-disabled-people.pdf
http://www.officefordisability.gov.ukfdocs/international-agreement-rights-disabled-people.pdf
http://www.un.org/disabilities

Sampung hakbang sa adbokasiya

Opsyonal na Ehersisyo: Ang -asa ko sa Hinaharap

Layunin: Alamin kung ano ang inaasam mo para sa iyong buhay o sa komunidad.

Gawain: Para sa karapatang pantao na napili sa pahina 15,
* isipin kung ano ang nais mo para sa iyong buhay o komunidad.
« sabihin, isulat, ipunin ang mga larawan o iguhit kung ano ang magiging buhay mo
o ng komunidad kung natatamasa ninyo ang sinasabing karapatang pantao.
* anong pagbabago ang dapat mangyari sa iyong komunidad at sa iyong
buhay? Anong suporta ang kailangan mo upang magkaroon ng ganitong
pamumuhay? Mayroon bang ganoong suporta?

Ang pag-asa ko sa hinaharap

Anong pagbabago ang kailangang
mangyari?

Idikit o gumuhit ng larawan dito

Anong suporta ang iyong kailangan?

Sampung hakbang sa adbokasiya

3) Magdesisyon kung anong aksyon

ang gagawin.

Layunin: Pag-isipan kung ano ang sanhi ng iyong
problema sa mga karapatang pantao. Magpasya kung
anong aksyon ang dapat gawin.

Ang mga problema sa mga karapatang pantao ay maaaring

. . : ) . Mga Tinig
sanhi ng: iyong pamilya, media tulad ng telebisyon at
radyo, mga negosyo, mga guro, mga doktor, gobyerno, “Ang pagdaig sa kahirapan
mga organisasyon o mga institusyon. ay hindi isang kilos ng
kawanggawa. lto ay isang
(a) Sabihin o isulat kung sino ang nagdudulot ng gawa ng hustisya. lto ay
problema sa iyong mga karapatang pantao at kung ang proteksyon ng isang
paano. Halimbawa: Ang saloobin ng iyong komunidad sa pangunahing karapatang
mga taong may kapansanan. Ano ang hindi ginagawa ng pantao, ang karapatan sa
gobyerno? Ano ang ginagawa ng mga doktor? dignidad at disenteng
buhay.”

Ang mga aksyon na maaari mong gawin ay ang pagtuturo
sa mga tao tungkol sa iyong mga karapatang pantao, pag- -Nelson Mandela
oorganisa, paghingi ng bagong batas, pagtuturo sa mga
tao tulad ng nagbibigay serbisyo kung paano sila
makikipagtulungan sa iyo at magprotesta.

(b) Sabihin o isulat kung anong aksyon ang
makakatulong sa paglutas ng iyong problema sa
mga karapatang pantao. Anong aksyon ang nais mong
gawin? Pag-isipan kung “Saan ko magaling?” “Sino ang
makakatulong sa akin? Magpasya sa isang aksyon.

Sabihin o isulat: Anong aksyon ang maaaring gawin upang
“Ang aking Pag-asa para sa Hinaharap” ay maging realidad?

Kailangan mo ba ng tulong sa mga ideya para sa iyong
aksyon? Piliin ang iyong mga paboritong ideya mula sa
Kabanata 2. Sabihin o isulat ang mga ideyang ito gamit ang
iyong sariling mga salita.

Ang kasunod ay maghanda upang isagawa ito.

Sampung hakbang sa adbokasiya

4) Tipunin ang mga mapagkukunan.

Maghanap ng impormasyon, mga tao at materyales na makakatulong
sa iyo na gawin ang aksyon na iyong kinikilala. Halimbawa:

* Alamin kung ang iyong bansa ay sumali sa CRPD. Kung
gayon, nangangahulugan itong ipinangako ng gobyerno na
protektahan ang iyong mga karapatang pantao. Pumunta
sa www.un.org/disabilities.

« Alamin ang tungkol sa iyong isyu. Maghanap ng
impormasyon na makakatulong sa iba na maunawaan ang
iyong isyu. Kolektahin ang mga istatistika. Alamin kung ano
ang ginagawa ng gobyerno. Alamin kung ano ang sinasabi
ng iyong pambansang batas, kung mayroon kayo nito.

* Maghanap ng mga makakasama at mga taong
nasa awtoridad na makakatulong sa iyo.

Mula sa isang artikulo na
pinamagatang Job

matching site opens more

possibilities for PWDs. Mag-organisa.

Larawang kurtesiya ng : ) .

Adobo Magazine Kadalasan, mas madaling makipagtulungan sa ibang tao

upang makamit ang iyong mga layunin.

* Mga tao at mga organisasyon
Isaalang-alang ang pagsali o paglikha ng isang organisasyon
ng mga taong may kapansanan (DPQO). Maghanap ng iba pang
mga organisasyon na maaaring makatulong sa iyo. Kapag ang
iba’t ibang mga grupo ay nagsanib upang magtulungan sa isang
isyu, ito ay tinatawag na koalisyon. Ang pagbuo ng mga
koalisyon ay lumilikha ng malakas na kilusan ng mga tao. Mas
higit ang maaari nating makamit kung tayo ay magkakasama

Larawang kurtesiya ng kaysa magkahiwalay.

Smartparenting.com.ph

+ Mga Non-Governmental Organizations (NGOs)
Maghanap ng mga organisasyon na nagtutulungang lutasin ang
magkatulad na problema. Tanungin kung tutulungan ka nila.

* National Human Rights Institutions (NHRIs)
Alamin kung ang iyong bansa ay may NHRI. Kung gayon,
isaalang-alan ang paghingi ng tulong sa kanila. Ang mga
organisasyong ito ay makakatulong sa mga tao na
maangkin ang kanilang mga karapatang pantao.
Mahahanap mo ang karagdagang kaalaman tungkol sa
NHRIs gamit ang htip://www.hpod.org/networking/nhri.



http://www.un.org/disabilities
http://www.hpod.org/networking/nhri

19

Kabanata 3: Pagsasagawa ng Aksyon

Sa pamamagitan ng hakbang na ito ay:

* natutukoy mo ang isang problema na nais
mong trabahuin.

« natutukoy mo ang karapatang pantao na kaugnay nito.

* nakapag-papasya ka ng aksyon na kailangan mong gawin
upang makatulong na malutas ang problema.

* nakapag-titipon ka ng mga mapagkukunan
(impormasyon, mga tao, mga organisasyon, mga NHRI)
upang gawin ang aksyon na iyon.

Larawang kurtesiya ng
inquirer.net

Ngayon kailangan mong gumawa ng isang plano sa
pagsagawa ng aksyon. Isulat ang isyu na tinatrabaho mo.
Isulat ang mga tiyak na gawaing iyong isasagawa. Sino
ang gagawa ng mga ito? Saan at kailan magaganap ang
mga ito?

Ang mga plano sa pag-aksyon ay maaaring magamit
ng mga indibidwal at grupo.

Plano sa Pag-aksyon

Tiyak na Aksyon: Larawang kurtesiya ng
metronewscentral.net

Sino ang magsasagawa ng aksyon:

Kailan at saan magaganap ang aksyong ito?

Ano ang naging resulta nito?

, . , Larawang kurtesiya ng
Alamin kung ang iyong pambansang organisasyon ng mga sunstar.com.ph

taong may kapansanan ay may isang plano sa pag-aksyon?
Paano ka makakatulong?

Sampung hakbang sa adbokasiya

Disabled People Organization
Reprentatives sa Gabay
Disability Sensitivity
Awareness Orientation for
Focal Key Persons na ginanap
sa tatlong sifes ng proyektong
ito

Batangas City

Southern Leyte

7) Magsanay.

Tiyakin na nauunawaan ng lahat na kasangkot ang
plano sa pag-aksyon at kung ano ang mga tungkulin at
responsibilidad na magkakaroon sila. Ang pagsasadula
ay isang maaaring paraan sa pagsagawa nito.

Ehersisyo 4:
Layunin: Magsanay sa pagsasalita sa pamamagitan
ng pagsasadula.

Gawain: Sabihin ang iyong problema sa grupo. Ipaliwanag
ang iyong karapatang pantao. Ipaliwanag ang nais mo
upang matamasa mo ang nasabing karapatang pantao.
Halimbawa, isadula mo ang pakikipag-usap sa isang
opisyal ng gobyerno. Ipaliwanag na “Wala kaming sapat
na pagsasanay upang makakuha ng trabaho. May
karapatan kaming magtrabaho. Nais naming magkaroo ng
akses sa bokasyonal na pagsasanay.”

Ehersisyo 5:
Layunin: Magsanay sa iyong aksyon.

Gawain: Halimbawa, kung ikaw ay makikipag-usap sa
isang klase, isadula ito upang masanay. Sabihin sa mga
kasamahan na magpanggap bilang mga mag-aaral at
magtanong. Pagkatapos nito, hilingin ang kanilang mga
mungkahi sa kung ano ang matagumpay na naisagawa
at kung ano ang hindi. Laging magbigay ng suporta at
maging magalang kapag nagbibigay ng mga mungkahi.

Sampung hakbang sa adbokasiya

Isakatuparan ang iyong plano sa pag-aksyon!

9) Pag-isipan ang nangyari at kung ano

ang susunod na gagawin.
Matapos mong isagawa ang iyong aksyon, maglaan ng
oras upang pag-isipan at pag-usapan ang nangyari.
Nakamit mo ba ang nais mong makamit? Ano ang
maaari mong nagawa nang mas mahusay?

10) Mag-follow-up!

Ulitin ang mga hakbang 3-9 upang magpasya kung
ano, kung mayroon man, ang karagdagang aksyon na
dapat isagawa.

Huwag sumuko kung ang mga bagay na ninais ay
hindi gumana nang eksakto ayon sa iyong plano.

Patuloy na Sumubok!

Ang pagsagawa ng pagbabago ay gumugugol ng panahon.

Arnold Balais, atletang putol ang paa na nakaakyat ng
Mt. Apo, ang pinakamataas na bundok sa Pilipinas.

Mga Tinig

“Ang pangunahing
edukasyon ay, at ito palagi,
ang susi sa kalayaan.”

-U.N. Cyberschool

Larawang kurtesiya ng
sunstar.com.ph

Larawang kuha mula sa
Gabay Early Grade
Reading Assessment for
Deaf and Hard of Hearing
Children



Kabanata 4: Mga Mapagkukunan
Ang ating mga karapatang pantao

Sinasaad ng Convention on the Rights of Persons with Disabilities (CRPD)

Larawang mula sa
Gabay Vision and
Hearing Screening.
Isa sa mga batang
nakitang may
problema sa mata at
tenga na ire-refer for
enrollment sa
paaralan.
(Karapatan sa
Edukasyon)

na ikaw ay may mga karapatang pantao, kasama ang karapatang:

* pakitunguhan nang pantay-pantay. (Artikulo 5)

* magkaroon ng pantay na pakikitungo para sa kababaihang
may kapansanan. (Artikulo 6)

* magkaroon ng pantay na pakikitungo para sa kabataang
may kapansanan. (Artikulo 7)

* baguhin ang mga saloobin tungkol sa mga taong may
kapansanan. (Artikulo 8)

* magkaroon ng akses. (Artikulo 9)

* magkaroon ng buhay. (Artikulo 10)

* magkaroon ng tulong sa panahon ng biglang
pangagailangan. (Artikulo 11)

« tratuhin nang pantay-pantay sa harap ng batas. (Artikulo 12)

* magkaroon ng akses sa hustisya. (Artikulo 13)

* maging malaya at ligtas. (Artikulo 14)

* hindi saktan o pagmalupitan. (Artikulo 15)

* hindi pagsamantalahan o abusuhin. (Artikulo 16)

* maging malaya mula sa medikal na pagsasamantala. (Artikulo 17)

* gumalaw nang malaya. (Artikulo 18)

* mamuhay nang independente at maging parte ng
komunidad. (Artikulo 19)

* lumibot. (Artikulo 20)

* magsalita nang malaya at kumuha ng impormasyon. (Artikulo 21)

* igalang ang iyong pagiging pribado. (Artikulo 22)

* mag-asawa at magkaroon ng mga anak (Artikulo 23)

+ edukasyon. (Artikulo 24)

* kalusugan. (Artikulo 25)

* makinabang sa mga serbisyong makakatulong sa
pagiging independente. (Artikulo 26)

* makapaghanapbuhay. (Artikulo 27)

* mamuhay sa isang disenteng pamantayan. (Artikulo 28)

* makilahok sa pulitika. (Artikulo 29)

* makilahok sa isport at paglilibang. (Artikulo 30)

Basahin ang Convention on the Rights of Persons with
Disabilities (CRPD):

* Basahin ang kabuuang batas sa www.un.org/disabilities.
+ Basahin ang madaling bersyon sa http://www.officefordisability
gov.ouk/docs/international-agreement-rights-disabled-people.pdf.



http://www.un.org/disabilities

Paghingi ng tulong

Ang mga sumusunod na mapagkukunan at mga
organisasyon ay maaaring makatulong sa iyo.

Higit na matuto tungkol sa iyong

mga karapatang pantao:

« Gamitin ang “We Have Human Rights” na makukuha sa:
http://www.hpod.org/publications/human-rights-training

» Gamiting ang “Human Rights. Yes!” na makukuha
sa: http://www.humanrightsyes.org

« Gamitin ang “Disabled Peoples’ International
Ratification and Implementation Toolkits na makukuha
sa http://www.icrpd.net

i-pakinabang na organisasyon:

* Harvard Law School Project on
Disability: hitp://www.hpod.org
« Disabled People’s International: http://www.dpi.org
* UN Enable: http://www.un.org/disabilitiess
* Advocating Change Together: http://www.selfadvocay.com
* Ratify Now: http://www.ratifynow.org
« Special Olympics: http://www.specialolympics.org
* Mental Disability Rights International: http://www.mdri.org

Mga Pagkilala

* Mga Awtor: Katherine N. Guernsey at Penelope J.S. Stein

+ Espesyal na pasasalamat sa
* BlueLaw International LLP.

* Mga awtor ng “We Have Human Rights” Bret Hesla at Mary Kay Kennedy, Advocating Change
Together (www.selfadvocacy.org), at taga-disenyo Donn Poll.

* Mga awtor ng “Human Rights. Yes!” Janet E. Lord, Katherine N. Guernsey, Joelle M. Balfe, Valerie Karr
at editor Nancy Flowers.

* Disabled Peoples’International Ratification and Implementation Toolkits (www.icrpd.net).

* Ang mga ehersisyo ay inangkop mula sa “We Have Human Rights”, “Human Rights. Yes!” at Local
Action/Global Change: a Handbook on Women’s Human Rights na isinulat nina Julie A. Mertus at Nancy
Flowers.

« Ang listahan ng mga karapatang pantao ay inangkop mula sa International Agreement on Human
Rights, United Nations Enable.

« Kami ay nagpapasalamat sa maraming mga kontribusyon, istorya tulad ng nakalista sa bawat larawan
mula sa mga artikulo sa internet.

+ Tagapagsalin ng Filipino mula sa Ingles: Joanalyn Gabales na inirekomenda ng Komisyon ng Wikang Filipino

http://www.hpod.org/publications/human-rights-training
http://www.humanrightsyes.org/
http://www.icrpd.net/
http://www.hpod.org/
http://www.dpi.org/
http://www.un.org/disabilitiess
http://www.selfadvocay.com/
http://www.ratifynow.org/
http://www.specialolympics.org/
http://www.mdri.org/
http://www.selfadvocacy.org/
http://www.icrpd.net/

Bag-oha ang imong
Kinabuhi uban sa
Tawhanong Katungod

Bag-oha ang imong
Kinabuhi uban sa
Tawhanong Katungod

Ang aklat na ito ay may kaangkop ding
bersyong pang-Cebuano. Ito ay
dinisenyo upang magbigay kaalaman
para sa mga taong may kapansanan
sa lokal na komunidad. Maaari mo ring
magamit ang aklat na ito upang
makipag-usap sa iba tungkol sa iyong
mga karapatang pantao.

Strengthening lncllisive Education for Blind, Deaf and Deafblind Children

“The GABAY Project is made possible by the generous support of American people
through the United States Agency for International Development (USAID). The
contents are the responsibility of Resources for the Blind Inc. and do not necessarily
reflect the views of USAID or the United States Government.”

